
27. Aegyptus inferior ab oriente
habet Syriam Palaestinam, ab occasu Libyam, a septentrio-
ne mare Nostrum, a meridie montem, qui appellatur Cli-
max, et Aegyptum superiorem fluviumque Nilum, 28.
qui de litore incipientis maris Rubri videtur emergere
in loco, qui dicitur Mossylon emporium, deinde diu ad
occasum profluens, faciens insulam nomine Meroen in
medio sui, novissime ad septentrionem inflexus, tempe-
stivis auctus incrementis plana Aegypti rigat. 29. Hunc
aliqui auctores ferunt haud procul ab Athlante habere
fontem et continuo harenis mergi, 30. inde interiecto
brevi spatio vastissimo lacu exundare atque hinc oceano
tenus orientem versus per Aethiopica deserta prolabi rus-
susque inflexum ad sinistram ad Aegyptum descendere.
31. Quod quidem verum est esse huiusmodi fluvium ma-
gnum, qui tali oreu talique cursu sit et re vera omnia
Nili monstra gignat; quem utique prope fontem bar-
bari Dara nominant, ceteri vero accolae Nuhul vocant;
32. sed hic in regione gentium, quae Libyoaegyptiae vo-
cantur, haud procul ab illo fluvio, quem a litore maris
Rubri prorumpere diximus, inmenso lacu acceptus absu-
mitur;  33. nisi forte occulto meatu in alveum eius, qui
ab oriente descendit, eructat. 34. Aegyptus superior
in orientem per longum extenditur, Cui est a septentrione
sinus Arabicus, a meridie oceanus. Nam ab occasu ex
inferiore Aegypto incipit, ad orientem Rubro mari ter-
minatur. Ibi sunt gentes xxunr.

awt B2 101-2, absumitur: admmitvr B

